
TÜRKMENISTANYŇ
DÖWLET SENASY

Janym gurban saňa, erkana ýurdum,
Mert pederleň ruhy bardyr köňülde.
Bitarap, garaşsyz topragyň nurdur,
Baýdagyň belentdir dünýäň öňünde.

Gaýtalama:
Halkyň guran Baky beýik binasy,
Berkarar döwletim, jigerim-janym.
Başlaryň täji sen, diller senasy,
Dünýä dursun, sen dur, Türkmenistanym!

Gardaşdyr tireler, amandyr iller,
Owal-ahyr birdir biziň ganymyz.
Harasatlar almaz, syndyrmaz siller,
Nesiller döş gerip gorar şanymyz.

Gaýtalama:
Halkyň guran Baky beýik binasy,
Berkarar döwletim, jigerim-janym.
Başlaryň täji sen, diller senasy,
Dünýä dursun, sen dur, Türkmenistanym!

Türkmenistanyň Prezidenti
Gurbanguly Berdimuhamedow:

– Sazandalarymyzyň we kompozitorlarymyzyň esasy 
wezipesi ýurdumyzyň saz medeniýetini has belende göter-
mekden ybaratdyr.

SÖZBAŞY

Berkarar döwletimiziň bagtyýarlyk döwründe Türkmenistanyň Prezidenti Gurbanguly  
Berdimuhamedowyň türkmeniň köp asyrlyk taryhyny öwrenmekde, medeniýetimizi ösdürmekde, 
milli mirasymyzy dünýä ýaýmakda, ony baýlaşdyrmakda, gorap saklamakda we geljekki nesillere 
ýetirmekde örän uly işleri alyp barýar.

Milli mirasymyz arkaly bize aýdym-saz sungatynyň köpçülik bolup saz çalmak görnüşi hem 
gelip ýetdi. Bu bolsa saz gurallarda köpçülik bolup saz çalmaklygyň täze görnüşi hökmünde halk saz 
gurallary orkestri boýunça ýerine ýetirijiligiň emele gelmegine alyp bardy. Türkmen halk saz gural
lary orkestri sazda «janly» ösýän hadysa bolup durýar.

Türkmen halk saz gurallary orkestriniň kemala gelmegindäki we ösmegindäki ähli geçen ýoly, iň 
amatly düzümiň gözlegleri, onuň owazlanyşyny güýçlendirmekdäki synanyşyklar we sesiň ýakymlyly-
gynyň (tembr) özboluşlylygynyň baýlaşdyrylmagy bilen häsiýetlendirilýär.

1933-nji ýylda sazçylyk tehnikumynyň düzüminde türkmen halk saz gurallary orkestri döredilip-
dir (1-nji surat). Orkestriň düzümine gyjaklar maşgalasyna (prima, alt, bas we kontrabas – olar adaty 

1-nji surat. Türkmen halk saz gurallary orkestri  
(Aşgabat. 1937 ý. Orkestriň çeper ýolbaşçysy P. Saryýew, dirižýory S. Tumanýan)

üç kirişli görnüşden tapawutlanyp, dört kirşe eýe bolýarlar), üflenip çalynýan naýdan, tardan başga-da 
dutaryň hem taryň esasynda täzeden döredilen üç kirişli – üçtar, kakylyp çalynýan dep hem-de goşa 
nagara girýär.

Bu orkestriň esasy wezipesi owazlanmany sesiň ýakymlylygynyň bezegleri bilen baýlaşdyrmak-
dan ybarat bolup durýar. Ýeke sesli ýerine ýetirijiligiň artykmaçlyk etmeginde, köp sesliligiň ýönekeý 
görnüşlerine erk edilipdir.

1941-nji ýylda Türkmen döwlet filarmoniýasynyň ýanynda türkmen halk saz gurallarynyň orkes-
tri döredilýär. Bu orkestriň ilkinji işi ony esaslandyryjylaryň biri Setrak Tumanýanyň ýolbaşçylygyn-
da başlanypdy. Şondan soň bolsa orkestre Grigoriý Markowiç Arakelýan ýolbaşçylyk edýär. Orkestriň 
düzüminde dutar, gyjak, tar, gargy tüýdük, dilli tüýdük we dep ýaly halk saz gurallary peýdalanylýar.

Halk saz gurallary orkestriniň ösdürilmegi ugrundaky meseleler saz gurallarynyň yzygiderli 
kämilleşdirilmegini talap edýär. Türkmen hem daşary ýurt kompozitorlarynyň eserlerini ýerine ýetir-
mäge mümkinçilik berýän, doly ses göwrümine (diapazona) eýe bolan orkestr üçin talabalaýyk kiriş 
çirtilip, kirişli syhawaçly çalynýan toparlary döretmek zerur bolýar.

1955-nji ýylda Daşkendiň Sungaty öwreniş ylmy-barlag institutynyň ýanyndaky synag ussaha-
nasynda A. I. Petrosýansyň hem-de P. Didenkonyň ýolbaşçylygynda dutarlaryň (prima, sekunda, alt, 
bas hem kontrabas), gyjaklaryň (prima, alt, bas, kontrabas) maşgalasy döredilýär, şeýle hem kirişli 
çirtilip çalynýan plektrli dutar täzeden döredilýär (prima, alt).

1956-njy ýylda Türkmen döwlet filarmoniýasynyň ýanyndaky türkmen halk saz gurallary orkes-
triniň (2-nji surat) düzümi tassyklanylýar. Oňa agaçdan üflenip çalynýan kwartet, dutarlaryň, gyjak-
laryň maşgalasy, plektrli dutar, tar hem simfoniki orkestrde ulanylýan kakylyp çalynýan saz gural
larynyň ählisi diýen ýaly girýär.

2-nji surat. Türkmen döwlet halk saz gurallary orkestriniň çykyşy  
(Aşgabat. 1956 ý. Dirižýory G. Kulyýew)

Türkmen döwlet filarmoniýasynyň halk saz gurallary orkestriniň dirižýorlary hem-de olaryň bu 
orkestre ýolbaşçylyk eden ýyllary:

1) Setrak Tumanýan, ilkinji baş dirižýor (1938–1941);
2) Grigoriý Markowiç Arakelýan, Türkmenistanyň sungatda at gazanan işgäri (1941–1948);
3) Gurban Kulyýew, Türkmenistanyň sungatda at gazanan işgäri (1948–1982);
4) Baýramdurdy Hudaýgulyýew, Türkmenistanyň halk artisti (1982–1986);
5) Annageldi Jülgäýew, Türkmenistanyň halk artisti (1986–1996);
6) Begmyrat Gutlymyradow, Türkmenistanyň halk artisti (1996–2001).
1972-nji ýylda Türkmen döwlet mugallymçylyk sungat institutynyň açylmagy bilen W. I. Gla-

zunowyň ýolbaşçylygynda Talyplar türkmen halk saz gurallary orkestri döredildi (3-nji surat).
Diýarymyzda häzirki günlerde orkestrde, ansamblda, ýekelikde hem-de fortepiano bilen bi-

lelikde doly ulanyp bolar ýaly türkmen saz gurallarymyz kämilleşdirilýär. Wajyp meseleleriň bi-
ri-de, türkmeniň milli eserlerini, türkmen halk instrumental sazlaryny we aýdymlaryny, türkmen 
we daşary ýurt kompozitorlarynyň döreden sazlaryny orkestr üçin geçirmek we olary ýerine ýetir-
mekdir.

Bu okuw gollanmasynyň esasy maksady ýokary, ýörite orta sazçylyk we sungat mekdeplerinde 
dirižýorlygy öwrenýän talyplara türkmen halk saz gurallary orkestriniň partituralaryny okamaklyk 
usulyny tejribe taýdan özleşdirmeklikde ýakyndan ýardam bermekden ybarat. Bu okuw gollanmasy 
türkmen halk saz gurallary orkestri üçin eserleriň partiturasy hem-de orkestr partituralaryny okamak 
dersiniň meýilnamasy bilen utgaşyklylykda ýazyldy.

Türkmen halk saz gurallary orkestri üçin hödürlenýän eserleriň nota ýazgylary iki kitapda ýer-
leşdirildi.

3-nji surat. Türkmen milli konserwatoriýasynyň türkmen halk saz gurallary orkestri  
(Aşgabat. 2011 ý. Orkestriň dirižýory M. Gapurow)

I kitap:

1.	� G. Kulyýew. «Konsert-rapsodiýa» – fortepiano saz guraly we türkmen halk saz gurallary 
orkestri üçin awtoryň ýörite ýazan ilkinji asyl nusgadaky eseri.

2.	� «Amman-amman». Türkmen halk sazy – Prima dutar we fortepiano üçin täzeden işlänler 
N. Muhadow, O. Annanepesow. Prima dutar hem türkmen halk saz gurallary orkestri üçin işlän 
M. Gapurow.

3.	� «Balsaýat». Türkmen halk sazy. Sekunda dutar hem fortepiano üçin işlän W. Ahmedow. Sekun-
da dutar hem halk saz gurallary orkestri üçin işlän H. Muhammetgulyýew.

4.	� «Durdy bagşy». Türkmen halk sazy, sekunda dutar hem türkmen halk saz gurallary orkestri 
üçin işlän A. Agajykow. Bu ýygyndyda akkordeon ýekelikde çykyş edýän saz guraly bolup 
durýar. Akkordeon üçin täzeden işlän H. Muhammetgulyýew.

5.	� G. Kulyýew, S. Mämiýew. «Türkmen temalaryna fantaziýa». Sekunda dutar hem türkmen halk 
saz gurallary orkestri üçin işlän M. Gapurow.

6.	Ç. Nurymow. «Teke freskalary». Türkmen halk saz gurallary orkestri üçin işlän M. Gapurow.
7.	G. Swiridow. «Harby ýöriş». Türkmen halk saz gurallary orkestri üçin işlän T. Ýuzeýewa.
8.	� B. Hudaýnazarow. «Konsertino gazal». Eser meşhur türkmen kompozitory Ç. Nurymowyň 

ýagty ýadygärligine bagyşlanylyp, goboý hem fortepiano saz guraly üçin ýazylan. Goboý we 
türkmen halk saz gurallary orkestri üçin işlän M. Gapurow.

II kitap:

1.	� W. Muhadow. «Jan Türkmenistan». Solist hem-de türkmen halk saz gurallary orkestri üçin 
işlän M. Gapurow.

2.	� N. Halmämmedow. «Uçuň, durnalar». Solist aýdymçy we türkmen halk saz gurallary orkestri 
üçin işlän H. Muhammetgulyýew.

3.	� W. Mosart. «Figaronyň toýy» operasyndan Figaronyň ariýasy. Solist hem-de türkmen halk 
saz gurallary orkestri üçin işlän M. Gapurow.

4.	� J. Werdi. «Trawiata» operasyndan Wioletto bilen Alfrediň aýdyşygy. Türkmen halk saz gural
lary orkestri üçin işlän M. Gapurow.

5.	� Ş. Guno. «Romeo we Julýetta» operasyndan Julýettanyň ariýasy. Solist hem türkmen halk 
saz gurallary orkestri üçin işlän M. Gapurow.

6.	� M. A. Çesti. «Intorno all’idol mio». Solist hem türkmen halk saz gurallary orkestri üçin işlän 
M. Gapurow.

7.	� N. Budaşkin. «Konsert». Plektrli prima dutary hem halk saz gurallary orkestri üçin işlän 
M. Gapurow.

8.	� «Torgaý» – rumyn halk sazy, täzeden işlän W. Gnutow. Kanun hem Türkmen halk saz gural
lary orkestri üçin işlän M. Gapurow.

9.	 A. Dworžak. «Slawýan tansy». Türkmen halk saz gurallary orkestri üçin işlän T. Ýuzeýewa.
10.	� E. Grig. «Per Gýunt» sýuitadan Anitranyň tansy. Türkmen halk saz gurallary orkestri üçin 

işlän T. Ýuzeýewa.

11.	� I. Brams. «Wenger tansy. № 5». Prima dutar hem türkmen halk saz gurallary orkestri üçin 
işlän M. Gapurow.

12.	� W. Mosart. «Serenada». Plektrli dutar hem türkmen halk saz gurallary orkestri üçin işlän 
M. Gapurow.

13.	� A. Geraý. «Bahça Kürt». Gyjak hem türkmen halk saz gurallary orkestri üçin işlän M. Gapu-
row.

14.	� A. Şalow, I. Tihonow. «Oba tansy». Plektrli dutar we türkmen halk saz gurallary orkestri üçin 
işlän M. Gapurow.

KONSERT – RAPSODIÝA

G. Kulyýew
                Allegro moderato (Aram tizlikde)                                    Allegro (Çalt)

Türkmen halk sazy
Balsaýat

Täzeden işlän: W. Ahmedow

